
SFOYDANI SOLIQQA TORTISH 

OBYEKTI SIFATIDAGI 
IQTISODIY TARKIBI

Axrorov Zarif Oripovich
PhD,	Toshkent	davlat	iqtisodiyot	universiteti	Samarqand	filiali	dotsenti

Annotatsiya:	Korxonalar	moliyaviy	munosabatlari	 tarkibida	 foydani	 tashkil	etish	va	uni	soliqqa	 tortish	muhim	ahamiyat	
kasb	etadi.	Mazkur	maqolada	foyda	korxona	ijtimoiy-iqtisodiy	taraqqiyotining	asosiy	belgisi	sifatida	talqin	qilinib,	davlat	
budjeti	uchun	foyda	solig‘ini	shakllantirish	zaruriyati	asoslangan.	Foydani	soliqqa	tortish	borasidagi	mavjud	vaziyat	tahlil	
qilinib,	me’yoriy-huquqiy	asoslari	ko‘rib	chiqilgan.	Foyda	va	foyda	solig‘i	bo‘yicha	yetakchi	olimlar	fikrlari	tahlil	qilingan.	
Shuningdek,	foydani	va	uni	soliq	obyekti	sifatida	shakllantirish	bo‘yicha	taklif	va	tavsiyalar	shakllantirilgan.

Kalit so‘zlar:	foyda,	foyda	solig‘i,	foyda	solig‘i	mexanizmi,	korxona,	davlat	budjeti,	foyda	solig‘i	obyekti.
Abstract:	The	organization	of	profit	and	its	taxation	play	an	important	role	in	the	structure	of	financial	relations	of	enter-
prises.	This	article	interprets	profit	as	a	key	indicator	of	socio-economic	development	of	the	enterprise	and	is	based	on	
the	need	to	form	a	profit	tax	for	the	state	budget.	The	current	situation	with	the	taxation	of	profits	is	analyzed	and	the	legal	
framework	is	considered.	The	views	of	leading	scholars	on	profit	and	profit	tax	have	been	analyzed.	Suggestions	and	
recommendations	on	profits	and	their	formation	as	a	tax	object	are	also	formed.

Key	words:	profit,	profit	tax,	profit	tax	mechanism,	enterprise,	state	budget,	object	of	profit	tax.
Аннотация:	Организация	прибыли	и	ее	налогообложение	имеют	большое	значение	в	финансовых	отношениях	
предприятий.	В	 данной	 статье	 прибыль	 трактуется	 как	 основной	 признак	 социально-экономического	 развития	
предприятия	и	на	этом	основывается	необходимость	формирования	налога	на	прибыль	для	 государственного	
бюджета.	Проанализировано	современное	состояние	налогообложения	прибыли	и	рассмотрена	его	норматив-
но-правовая	база.	Анализируются	мнения	ведущих	ученых	о	прибыли	и	налоге	на	прибыль.	Также	сформулиро-
ваны	предложения	и	рекомендации	по	прибыли	и	ее	формированию	как	объекта	налогообложения.

Ключевые	 слова:	 прибыль,	 налог	 на	 прибыль,	 механизм	 налога	 на	 прибыль,	 предприятие,	 государственный	
бюджет,	объект	налога	на	прибыль.

K I R I S H
Foyda	korxonalar	oxirgi	moliyaviy	natijasi	sifatida	uni	soliqqa	tortishni	takomillashtirish	barcha	davlatlarda	

va zamonlarda muhim ahamiyat kasb etmoqda. Hozirgi kunda turli mulk shaklidagi xo‘jalik yurituvchi subyekt-
larning	asosiy	maqsadi	kamroq	xarajat	qilgan	holda	maksimal	foyda	olishga	harakat	qilishdir.	Shu	bilan	birga,	
korxona to‘lov intizomi mustahkam bo‘lsa, budjetga o‘z vaqtida soliqlarni to‘lab har qanday jarimalarni to‘lashga 
duch kelmaydi. 

Foydani soliqqa tortish korxonalar moliyaviy munosabatlarini rivojlantirishning asosiy omillaridan biri bo‘lib, 
bu	jarayon	yuridik	shaxslar	tomonidan	foydadan	samarali	foydalanish	bilan	birgalikda	uni	taqsimlash	va	qayta	
taqsimlashni ham tubdan isloh qilishni taqozo etadi.

Foydani ilmiy asoslangan holda oqilona soliqqa tortishni tashkil etishga erishgan barcha xo‘jalik subyekt-
lari tomonidan markazlashtirilmagan jamg‘armalarni tashkil etishni to‘la darajada shakllantirilishiga imkoniyat 
yaratadi.	Yuridik	shaxslar	qanchalik	samarali	 faoliyat	yuritsa,	ularning	moliyaviy	barqarorligi,	 to‘lov	qobiliyati,	
foydasi	va	soliq	ajratmalari	yig‘indisi	shunchalik	ko‘p	bo‘ladi	[1]. 

Bunday holatlarning yuzaga kelish mumkinligi moliyaviy natijalarni tashkil etishdagi o‘zgarishlarni hisob-
lash,	taqsimlash	va	qayta	taqsimlash	xarajatlar	bilan	real	foyda	natijalari	o‘rtasidagi	nisbat	ishlab	chiqarilgan	
mahsulotlarning	o‘sishi,	qolaversa	ulardan	soliq	stavkalarini	aniqlashda	foydalanish	mumkinligi	haqida	o‘ylab	
ko‘rishga	 sabab	 bo‘lmoqda.	 Ko‘pgina	 soliq	 tizimi	 mutaxassislari	 foydadan	 soliq	 stavkalari	 va	 uni	 budjetga	
o‘tkazish	tartibi,	soliq	stavkasini	ma’lum	bir	koeffitsiyentga	pasaytirish	yoki	oshirish,	soliq	bo‘yicha	joriy	etilgan	
imtiyoz	larni,	soliqni	hisoblash	tartibi	va	to‘lash	muddatlarini	to‘liq	bo‘lgan	holda	o‘z	oldilarida	turgan	vazifalarni	

bajarishda	havotirlanmoqdalar.	Chunki	yangi	 tartibning	 joriy	etilishi,	uni	 to‘liq	o‘rganish	bilan	birgalikda	soliq	
to‘lovchi xo‘jalik subyektlariga ham tushuntirish ishlarini olib borishlari, ularni soliq intizomiga rioya qilishga 
chorlaydi.

M A V Z U G A  O I D  A D A B I Y O T L A R  T A H L I L I
Shu o‘rinda aytish joizki, jamiyatda yaratilgan qiymatning bir qismini taqsimlash va qayta taqsimlash jara-

yonida	foyda	shakllantiriladi	va	u	budjet	daromadlarini	tashkil	etishda	muhim	o‘rin	egallaydi.	Foyda	takror	ishlab	
chiqarishning uzluksiz davom etishini va uning kengaytirilishini ta’minlashda mustaqil harakat qilib iqtisodiy 
kategoriya	sifatida	shakllanadi	 [2].	Korxonalarda	moliyaviy	resurslarni	 tashkil	etish,	 taqsimlash	va	undan	foy-
dalanish	davomida	foyda	ma’lum	qonuniyatlar	asosida	jamg‘armalarni	tashkil	etishi	bilan	birga	davlat	budjetini	
moliyaviy	mablag‘	bilan	ta’minlashda	faol	ishtirok	etadi	va	shu	qirralari	bilan	bozor	munosabatlarining	iqtisodiy	
kategoriyasi	sifatida	ko‘zga	tashlanadi.

1-jadval	asosida	foyda	kategoriyasiga	mualliflar	tomonidan	berilgan	qator	ta’riflarni	ko‘rib	chiqamiz.

1-jadval: Foydaga oid ayrim ta’riflar
№ Muallif Ta’rif

1. Sheffle	E.F. Foyda – investitsiya qilingan kapital qaytimi [6]

2. Nidlz	B.,	Anderson	X.,	
Kolduell D. Foyda	–	xo‘jalik	faoliyatini	yuritish	natijasida	qo‘yilgan	kapitalni	oshishi	[7]

3. Xiks J. Foyda – ma’lum bir vaqt oralig‘ida ishlatish mumkin bo‘lgan va davr oxirida davr 
boshiga nisbatan ijobiy qoldiqqa ega bo‘lishi lozim bo‘lgan ko‘rsatkich [4].

4. Pokropivniy S.F. Foyda	–	korxona	ishlab	chiqarishi	va	savdo	faoliyatiga	qilingan	xarajatlardan	keyingi	
qoladigan tushumning bir qismi [8]

5. Podderyog‘in A.M. Foyda – ishlab chiqarilgan va sotilgan, taqsimlashga tayyorlangan qiymatni qaytadan 
yaratish qismi [9]

6.
Rayzberg B.A.,
Lozovskiy L.SH., 
Starodubseva YE.B.

Foyda – tovar va xizmatlarni ishlab chiqarish va sotish xarajatlaridan ularni sotishdan 
olingan daromadlarning oshishi [10]

7. Yurkova T.I., Yurkov S.V. Foyda	–	jami	tushum	hamda	tashqi	va	ichki	ushlanmalar	o‘rtasidagi	farq	[11]

8. Salov A. I. Iqtisodiy	foyda	–	yalpi	daromad	va	iqtisodiy	xarajatlar	o‘rtasidagi	farq	[12]

9. Seleznova	N.N.,
Ionova A.F. Foyda	–	qo‘shilgan	kapitalga	nisbatan	sof	daromadning	pul	shaklidagi	ko‘rinishi	[13]

10. Milyakov	N. Foyda – korxona budjetini shakllantirishning muhim manbasi va bu manba hisobidan 
ishlab chiqarish va ijtimoiy rivojlanish amalga oshirilishi ta’kidlanadi [14].

11. Donsov R.
foyda	investitsiya	qilingan	mablag‘lar	daromadliligini	kafolatlash	bilan	bir	qatorda	
ishlab chiqarish va ijtimoiy sohani rivojlantirish bilan bog‘liq xarajatlarni moliyalashtirish 
manbasi [15].

12. Haydarov	N.X.
Foyda	–	bu	tijorat	asosida	faoliyat	yuritayotgan	xo‘jalik	subyektlarining	so‘nggi	
moliyaviy natijasi bo‘lishi bilan birga, respublika va mahalliy budjetlar daromadining 
asosiy moliyaviy manbalaridan biri hisoblanadi [3].

13. Aliyeva S.S.
Foydani	tadbirkorlik	faoliyati	xizmatlari	uchun	to‘lov,	mahsulotlarning	innovatsion	
turlarini joriy qilish, ishlab chiqarish jarayonini o‘zgartirish, shuningdek, iqtisodiy risk 
uchun	mukofot	[5]

14. Zaripov X.B.
Foyda – ishlab chiqarish omillarining (mehnat, kapital, tabiiy resurslar) uzviy 
aloqadorligi asosida moddiy ishlab chiqarish sohasida yaratilgan pirovard moliyaviy 
natijadir [16]

Foyda	bozor	mahsuli	sifatida	tarmoqlararo	pul	mablag‘larini	taqsimlash	vazifasini	bajarib,	ishlab	chiqarish-
ning eng progressiv ko‘p mulkchilikka moslashgan tarmoqlarini har tomonlama rivojlantirishga yordam beradi. 

Shu	munosabat	 bilan	 korxona	 foydasining	 bir	 qismini	 davlat	 budjetiga	 o‘tkazish	 bozor	 iqtisodiyoti	 sha-
roitlarini ta’minlashda muhimdir. Ya’ni o‘z-o‘zini pul bilan ta’minlash sharoitida yuridik shaxslar o‘z mablag‘lari 
manbalari	va	jalb	qilingan	mablag‘lar	evaziga	fan-texnikani,	ishlab	chiqarishni	va	ijtimoiy	sohani	rivojlantirishni	
ta’minlashlari,	o‘z	xo‘jalik	faoliyatining	natijalari	hamda	mahsulot	yetkazib	beruvchilar	va	iste’molchilar,	budjet	
va	banklar	oldidagi	majburiyatlarini	bajarish	uchun	foydani	qo‘lga	kiritishi	kerak.

Mazkur	maqolada	iqtisodchi	olimlarining	soliq	munosabatlarini	tartibga	solish,	korxonalarda	foydani	shakl-
lantirish	 va	 ishlatish	 yo‘nalishlari,	 foyda	 solig‘i	 va	 uni	 hisoblash	metodologiyasiga	 bag‘ishlangan	 ilmiy	 asar-
lari	 o‘rganilgan.	 Tadqiqot	metodologiyasi	 sifatida	 adabiyotlar	 qiyosiy	 tahlili,	mantiqiy	 va	 tarkibiy	 tahlil	 qilish,	
guruhlashtirish	va	qiyosiy	taqqoslash	usullaridan	foydalanildi.

T A H L I L  V A  N A T I J A L A R
Foyda moddiy ishlab chiqarish mahsuli bo‘lib, u o‘zining maxsus shaklini muomala bosqichida mahsulotni 

realizatsiya qilish jarayonida namoyon qiladi va realizatsiya qilingan mahsulotning ulgurji bahosi bilan uning 
tannarxi	o‘rtasidagi	farq	sifatida	ko‘zga	tashlanadi.	Agar	maxsus	normativ	hujjatlarda	o‘zgacha	tartib	ko‘zda	tutil-
magan	bo‘lsa,	haqiqatda	foydani	shakllantirish	(korxonalar	xususiyatlarini	inobatga	olgan	holda)	juda	murakkab	
jarayonlardan	biri	bo‘lib	hisoblanadi.	Foydani	aniqlashda	befarqlik,	sovuqqonlik	bilan	qarash	va	ilmiy-nazariy	
jihatdan asoslanmagan holda unga yondashish avvalo iqtisodiyot taraqqiyotiga, qolaversa bozor iqtisodiyoti 
munosabatlarini	rivojlantirish	imkoniyatlarini	tug‘dirmaydi.	Har	qanday	soliqning	manbai	kabi	foydaning	manbai	
ham	yalpi	ijtimoiy	mahsuldir.	Ammo	mavjud	soliq	xillaridan	farqli	o‘laroq,	foyda	o‘zgaruvchan	miqdordir,	narx	
erkin bo‘lgan holda u barcha realizatsiya bilan bog‘liq bo‘lmagan operatsiyalardan olingan daromadlarni shu 
operatsiyalar	bo‘yicha	qilingan	sarf-xarajatlar	chegirilishidan	qolgan	qismi	yig‘indisiga	bog‘liq	bo‘ladi.	Foydaning	
asosiy	qismi	korxona	ehtiyojlarini	qondirish	uchun	foydalaniladi,	uning	boshqa	bir	qismi	soliq	to‘lovi	orqali	davlat	
budjetiga kelib tushadi.

Foydani	o‘rganish	 jarayonida	diqqatni	shunga	qaratish	 lozimki,	 foydaning	bir	qator	ko‘rinishlari	mavjud:	
iqtisodiy	foyda,	buxgalteriya	foydasi,	yalpi	foyda,	soliq	to‘langunga	qadar	foyda,	sof	foyda	va	boshqalar	[17].

Korxona	pul	daromadlaridan	barcha	xarajatlar	chiqarib	tashlangandan	keyin	qolgan	qismi	foyda	deb	yuriti-
ladi.	Ayrim	adabiyotlarda	bu	iqtisodiy	foyda	deb	ham	yuritiladi	[18].

Iqtisodiy	foyda	umumiy	pul	tushumidan	barcha	ichki	va	tashqi	xarajatlar,	shuningdek,	meyordagi	foydani	
chegirib tashlash orqali aniqlanadi [18].

Buxgalteriya	(balans)	foydasi	–	korxonaning	barcha	xo‘jalik	operatsiyalari	hisobi	va	buxgalteriya	balansi	
moddalarini baholash asosida hisobot davrida paydo bo‘ladigan oxirgi moliyaviy natijadir.

Buxgalteriya	 foydasi	 sotilgan	 mahsulot	 uchun	 tushgan	 umumiy	 pul	 summasidan	 ishlab	 chiqarishning	
tashqi xarajatlarini chiqarib tashlash yo‘li bilan aniqlanadi [18].	Shu	munosabat	bilan	iqtisodiy	foydaga	nisbatan	
buxgalteriya	foydasi	korxona	ichki	xarajatlariga	ko‘proqdir.

Yalpi	foyda	–	tovarlarni	sotish	(xizmatlarni	ko‘rsatish,	ishlarni	bajarish)	va	ularning	tannarxi	o‘rtasidagi	farq	
hisoblanadi.

Soliq	to‘langunga	qadar	foyda	–	korxona	asosiy	va	asosiy	bo‘lmagan	faoliyatidan	olingan	daromadlar	va	
amalga	oshirilgan	xarajatlar	(foyda	solig‘i	va	boshqa	soliqlardan	tashqari)	o‘rtasidagi	farq	hisoblanadi.	Foyda	
solig‘i	va	boshqa	soliqlar	foyda	solig‘i	obyekti	bo‘lganligi	sababli	uning	nomlanishida	aynan	shu	soliqlar	nazarda	
tutilgan.

Sof	 foyda	 –	 korxonaning	 moliyaviy-xo‘jalik	 faoliyati	 oxirgi	 moliyaviy	 natijasidir.	 Foydadan	 amaldagi	
qonun-qoidalarga	muvofiq,	foyda	solig‘i	olingandan	so‘ng	xo‘jalik	subyekti	ixtiyorida	sof	foyda	vujudga	kelib,	uni	
korxona o‘z imkoniyati va xohishiga binoan taqsimlaydi. 

Agar korxona aksiyadorlik jamiyat bo‘lsa aksiyadorlarga dividendlar taqsimlaydi, unitar korxona bo‘lsa, har 
xil homiylik va xayriya ishlarini amalga oshirish mumkin bo‘lib, bu ularning moliyaviy siyosatiga bevosita bog‘liq 
xususiyatlar majmuasidir.

Foydaning doimiy qo‘lga kiritilishi mahsulot ishlab chiqaruvchilar bilan shu mahsulotni sotib oluvchilar o‘rta-
sidagi bozor moliyaviy munosabatlariga bog‘liqdir. Ishlab chiqarilgan va shartnomalar asosida sotilgan mah-
sulotlar	xalq	iste’mol	tovarlari,	ularning	miqdori,	sifati,	assortimentiga	ko‘ra	to‘langan	haq	ushbu	xalq	iste’mol	
tovarlariga bo‘lgan ehtiyojlarining qondirilmaganligidan dalolat beradi. Teskari hollarda esa, ya’ni xalq iste’mol 
tovarlari	o‘z	iste’molchilari	tomonidan	qabul	qilinmasa	(sifatli	emasligi,	assortiment	buzilganligi	tufayli)	yoki	sotib	
olinmasa, unda bir tomondan pul mablag‘larining doiraviy aylanishi ta’minlanmay qolsa, ikkinchi tomondan 
foyda	 qo‘lga	 kiritilmaydi.	 Natijada	 korxonada	 yaratilgan	 qiymatning	 iste’molchilari	 tomonidan	 e’tirof	 qilinishi	
inqirozga,	 iste’mol	 tovarlarining	defitsitliligiga	va	 inflyatsiyaning	o‘sishiga	keng	yo‘l	ochib	beradi.	Buning	oqi-
batida bozor iqtisodiyoti taraqqiyotiga to‘sqinlik qilinishi uchun imkoniyat yaratiladi.

Savdo	va	xizmat	ko‘rsatish	sohalaridagi	 korxonalar	uchun	 foyda	 realizatsiya	qilingan	 tovarlarning	sotib	
olingan	 va	 sotilgan	 qiymati	 o‘rtasidagi	 (davr	 oxiridagi	 va	 davr	 boshidagi	 ko‘rsatkichlar	 o‘rtasidagi)	 farqqa	
tengdir [19].	Iqtisodiy	adabiyotlarda	ayrim	guruh	olim	va	mutaxassislar	bu	sohadagi	korxonalar	foydasining	haqiqiy	
manbasi	moddiy	ne’matlar	ishlab	chiqarish	sohasida	olingan	foydaning	bir	qismi	narxlar	orqali	berilishi	va	shu	
foyda	korxonalarning	 ishlab	chiqarish	xarajatlarini	 to‘liq	qoplab	 foydani	yuzaga	keltiradi	degan	 tushunchalar	
orqali targ‘ibot qilinsa, ikkinchi bir guruh olim va mutaxassislar esa savdo va xizmat ko‘rsatish sohasiga ishlab 

chiqarish	korxonalaridan	o‘tkazib	berilgan	 foyda	muomala	 (ishlab	chiqarish)	harakatlarni	qoplay	ololmasligi,	
qolaversa shu soha xodimlarining unumli mehnati evaziga ijtimoiy qiymat yaratiladi va u ishlab chiqarish kor-
xonalaridan	o‘tkazilgan	foyda	bilan	birgalikda	yalpi	foydani	tashkil	etadi,	ushbu	yalpi	foyda	barcha	xarajatlarni	
qoplash	va	sof	foydani	qo‘lga	kiritish	imkoniyatini	yaratadi	degan	fikrlarni	bayon	etganlar.	Lekin	bunday	fikr-mu-
lohazalar	foydaning	ijtimoiy-iqtisodiy	mohiyatini,	uni	umumlashtiruvchi	voqelik	ko‘rsatkichi	sifatida	shakllantirib	
berishga xizmat qiladi.

Jahon	amaliyotida	iqtisodiyotni	boshqarish	vositasi	sifatida	foydani	shakllantirish	va	taqsimlash,	moliyaviy	
resurslarni jalb qilish, umuman olganda investitsiyalarni, xususan, korxona darajasida kapital qo‘yilmalarni moli-
yalashtirishni	amalga	oshirish	bo‘yicha	katta	tajriba	egallandi.	Foyda	harakati	majburiy	to‘lovlar,	jumladan	foyda	
solig‘idan	tarkib	topgan.	U	sezilarli	darajada	turli	hisob-kitoblarda	korxonalarning	imkoniyatlarini	kengaytiradi.	
Hozirgi	 kunda	 jamiyatda	 foydani	 taqsimlash,	asosiy	 kapital	 obyektlarini	 kengaytirish,	 rekonstruksiya	 va	 tex-
nologik qayta qurollantirish, asbob-uskunalarni modernizatsiyalash va mavjud quvvatlarni oshirish va boshqa 
yo‘llar bilan moliyaviy resurslarni jalb qilishni kuchaytirishni taqozo etuvchi jarayonlar ro‘y bermoqda. Bu xara-
jatlar	qisqa	va	uzoq	muddatli	xarakterga	ega	va	katta	moliyaviy	mablag‘larni	talab	qiladi.	Shuning	uchun	foydani	
shakllantirish	va	taqsimlash	nafaqat	korxonalar	joriy	ehtiyojlarini	moliyalashtirishning	muhim	shakli,	shu	bilan	
birga,	turli	darajadagi	budjetlar	xarajatlarini	qoplash	vositasi	ham	hisoblanadi.	Shu	boisdan	foydaga	erishish	
uchun	uning	tavsifi,	shakllantirish	va	taqsimlash	sharoitlari,	foyda	solig‘i	orqali	tartibga	solish	mexanizmi	o‘ta	
diqqat bilan ishlab chiqilishi lozim.

Shuning	uchun	xo‘jalik	subyektlarini	soliqqa	tortishning	muhim	muammolaridan	biri	foyda	va	soliq	stavkasi	
o‘rtasidagi	 aloqani	 ta’minlash	 hisoblanadi.	 Nazariy	 qarashlarda	 bu	 muammo	 soliq	 haqidagi	 ko‘pgina	 fan	
namoyon dalari diqqatini o‘ziga qaratgan. Shuni ham ta’kidlash lozimki, ushbu muammo ham nazariyada, ham 
xo‘jalik	subyektlari	amaliyotida	ham	nafaqat	foydani	shakllantirish	va	taqsimlash	zaruriyatini,	shu	bilan	birga	uni	
soliqqa tortishni ham dolzarb qilib qo‘yadi.

Aynan	oxirgi	masalaga	biz	asosiy	diqqatni	foyda	solig‘i	tarkibini	asoslashga	qaratmoqchimiz.	Bu	korxona	
samaradorligiga	 foyda	 solig‘ining	 ta’sir	 qilish	 mexanizmini	 izchil	 tahlil	 qilish,	 shuningdek,	 yalpi	 daromadga	
emas,	aynan	foyda	solig‘ini	amal	qilishi	obyektini	hal	qiluvchi	sof	foydasi	masalasiga	javob	qidirishni	prinsipial	
ahamiyatga ega qilib qo‘yadi.

Mazkur	savolga	javob	topishda	ayrim	mualliflar	foyda	nafaqat	ishlab	chiqarish	maqsadida,	shu	bilan	birga,	
alohida	korxonalar	faoliyatining	maqsadi	sifatida	ham	tadqiq	qilinadi.

Bozor	iqtisodiyoti	foydani	“foyda	solig‘i”	nomi	ostida	umumiy	soliqqa	tortishda	uni	soliq	obyektiga	kiritish	
uchun	bosh	sabab	hisoblanadi.	Bozor	iqtisodiyoti	keyingi	soliqqa	tortish	obyektiga	qo‘shilishida	foyda	keltira-
digan	shunday	jamiyat	ehtiyojlarini	tan	oladi.	Shu	boisdan	korxonaning	bu	qarorga	intilishi	uning	foyda	olishga	
intilishi bilan izohlanadi. 

Kuchli	raqobat	sharoitida	foyda	olish	va	foyda	solig‘ini	budjetga	to‘lash	uchun	tadbirkorlar	innovatsion	rivoj-
lanishni	oshiradi,	foydaning	nisbiy	va	absolyut	o‘sishini	ta’minlashda	xarajatlarni	imkon	doirasida	qisqartiradi.

Bu	fikr	mantiqiy	ko‘rinadi.	Chunki	muammoning	bunday	qo‘yilishi	quyidagi	samaraga	ega	bo‘lgan	ikki	fikrni	
keltirib	chiqaradi:	korxona	va	budjet	o‘rtasidagi	o‘zaro	munosabat	hamda	korxona	foydasi	va	samaradorligi.	
Aynan	bu	ikki	fikrning	birlashishi	“foyda	solig‘i”	terminini	va	uning	negizida	soliq	obyektini	sof	ko‘rinishda	yuzaga	
kelishiga asosiy sababi bo‘lib hisoblanadi.

Albatta,	har	qanday	qiymat	ko‘rsatkichi	sifatida	foyda	ham	va	uning	tarkibi	sifatida	sof	foyda	soliqqa	tortish	
obyekti	sifatida	yuzaga	kelgan	bo‘lib,	u	ma’lum	bir	moddiy	ne’matlarning	yig‘indisi	harakatini	aks	ettira	bosh-
landi.	Uning	hajmi,	foydaliligi	bevosita	sof	foyda	chegarasi	soliq	to‘lovchilar	tomonidan	o‘zboshimchalik	bilan	
belgilanishi	mumkin	emas.	O‘zining	obyektiv	xususiyatiga	ko‘ra,	sof	foyda	soliqqa	tortish	obyekti	va	korxona	
faoliyatining	samaradorlik	ko‘rsatkichi	sifatida	soliq	munosabatlari	maydonga	chiqdi.

Foydaning	bu	tarkibida	korxonaning	muhim	ko‘rsatkichlari	sifatida	uning	samaradorligi,	to‘lov	qobilligi	va	
raqobatbardoshliligi	hisoblanadi.	Sof	foyda	soliqqa	tortish	obyekti	doirasida	amal	qilishi	mutanosiblik	o‘lchovi	
chora-tadbirlarini ham, qo‘shimcha qiymatning o‘lchovini ham ahamiyatini yo‘qotmaydi. Foydaning ushbu 
mohiyati	qo‘shimcha	qiymatni	 ifodalash	shakli	sifatida	uning	 tabiatidan	kelib	chiqadi.	Shu	bilan	birga,	 foyda	
keng	ma’noda	o‘zining	shakllantirish,	taqsimlash	va	“foyda	solig‘i”	ko‘rinishida	soliq	munosabatlarida	ishtirok	
etish	xususiyatlari	orqali	barcha	xarajatlar	ko‘rsatkichlarini	ishlab	chiqarish	natijalari	sifatida	to‘liq	o‘zida	sintez	
qiladi hamda soliq to‘lovchilar va barcha darajadagi budjetlar o‘rtasidagi o‘zaro munosabatlar samaradorligini 
o‘lchash imkonini beruvchi soliqqa tortish obyekti ko‘rinishida ko‘rinadi.

Bu	foyda	solig‘ining	muhim	xususiyatlaridan	biri	bo‘lib,	uni	korxonalar	soliqqa	tortish	obyektining	ko‘rsat-
kichlaridan	 biriga	 aylantiradi.	Albatta,	 korxona	 uchun	 sof	 foyda	 soliqqa	 tortishning	 yagona	 obyekti	 va	 ular	
samaradorligini har tomonlama qamrab oluvchi mezonga aylanishini taqozo qilmaydi. Iqtisodiy islohotlashtirish 
sharoitida	uning	roli	va	imkoniyatlari	sezilarli	darajada	o‘zgarishi	mumkin.	Shuningdek,	sof	foyda	doirasida	u	
soliq	solish	obyektining	yagona	o‘lchov	birligi	–	foyda	solig‘ining	xususiyatlariga	ega	emas.	Bu	haqda	keyingi	
paragraflarda	batafsil	bayon	etish	maqsadga	muvofiq	deb	topildi.

SShuni	ham	aytib	o‘tish	lozimki,	har	qanday	iqtisodiy	voqelik	bu	borada	soliq	obyekti	sifatida	umumlashti-

ruvchi xususiyatga ega bo‘lishligi mumkin, buning uchun ular avvalo iqtisodiy kategoriyalarni taqsimot jarayo-
nida yuzaga keladigan iqtisodiy munosabatlar harakati bilan uzviy bog‘liqligini bir tomondan, jismoniy va yuridik 
shaxslar	 bilan	 davlat	 o‘rtasidagi	 o‘zaro	 manfaatli	 muvofiqligi	 ikkinchi	 tomondan	 ta’minlab	 bera	 olishi	 lozim	
bo‘ladi.

Bugungi	kunda	foyda	ijtimoiy-iqtisodiy	mohiyatga	ega	bo‘lgan	ko‘rsatkich	sifatida	ham	namoyon	bo‘lmoqda.	
To‘g‘ri,	foyda	o‘zining	bu	mohiyati	bo‘yicha	turli	manfaatlarni	hal	etish	ustunligi	bilan	ajralib	turadi.	Lekin	kor-
xonalar	(ayniqsa,	 foydasi	soliqqa	tortilmaydiganlar)	o‘z	manfaatlari	bilan	muvofiqligini	 ta’minlab	bera	olsalar,	
unda	ularning	foydasini	davlat	budjeti	daromadlarini	tashkil	etuvchi	manbalar	bilan	teng	xususiyatga	ega	ekan-
ligidan	xulosa	chiqarish	mumkin,	chunki	korxonalar	ijtimoiy-iqtisodiy	manfaatlarini	nomarkazlashtirilgan	yo‘llar	
bilan qondirish imkoniyatlariga ega bo‘ladilar. YA’ni ishlab chiqarish korxonalarini moddiy rag‘batlantirish, kor-
xonalarda	kengaytirilgan	takror	ishlab	chiqarish	va	texnika	taraqqiyoti	uchun	foydadan	mablag‘lar	ajratib	berish	
va h.k.lar nazarda tutilmoqda. 

Ta’kidlash	 lozimki,	 foydadan	shunday	bir	 ijtimoiy-iqtisodiy	ko‘rsatkich	sifatida	 foydalanishlari	 lozimki,	bu	
ko‘rsatkich	nimaiki	 jamiyat	manfaatlariga	 javob	bersa	 (davlat	 budjetining	 taqsimoti	 orqali)	 shu	narsa	 korxo-
nalar	va	ularning	xodimlari	manfaatlariga	yoki	nomarkazlashtirilgan	mablag‘larni	foydadan	ajratiladigan	qismiga	
xos bo‘lishi kerak [20]. Odatda, taraqqiy etgan mamlakatlarda korxonalar va ularning xodimlari o‘z ijtimoiy-iqti-
sodiy	manfaatlarini	budjetdan	ajratmalar	hisobidan	qondirishdan	ko‘ra	nomarkazlashtirilgan	yo‘l	orqali,	ya’ni	
foydaning	bir	qismini	shu	manfaatlarga	sarflanishi	ko‘proq	afzalliklarga	ega	deb	kelinmoqda	[21-23]. Darhaqiqat, 
bu	shundaydir.	Foydaning	bir	qismini	soliq	shaklida	budjetga	o‘tkazilishi	va	korxonalar	manfaatlarini	qondirish	
maqsadida	yana	o‘sha	ajratmalar	atrofida	mablag‘larni	olish,	sarflash	 juda	ko‘p	qiyinchiliklar	va	ziddiyatlarni	
keltirib	chiqarishga	sabab	bo‘lmoqda.	Lekin	bunday	hamma	 foyda	nomarkazlashtirilgan	holda	 taqsimlanishi	
zarur	degan	fikrni	keltirib	chiqarmaydi,	ammo	soliq	stavkalari	orqali	 tushumlarni	har	 ikkala	manfaatlarni	 ino-
batga olgan holda tartiblashtirilib turilishini taqozo etadi.

Buni amalga oshirish uchun bozor iqtisodiyoti bosqichma-bosqich, talab darajasidagi iqtisodiy munosa-
batlarni	shakllantiruvchi	muhim	tashkillashtirib	berish,	professional	soliq	xodimlarining	tayyorlanish	yo‘llarida	olib	
borilayotgan	va	hayotga	tatbiq	etilayotgan	chora-tadbirlarning	majmuiga	e’tiborni	qaratish	lozim.	Ushbu	vazi-
yatda	foyda	kategoriyasini,	davlat	budjeti	xarajatlar	harakatini	korxona	foyda	taqsimoti	bilan	o‘zaro	bog‘liqligini	
talqin etishligi orqali belgilanishi muhim ahamiyatga ega. 

Ammo,	shuni	aytib	o‘tish	kerakki,	rus	olimlaridan	R.G.Popova,	I.N.Samonova	va	I.I.Dobroserdovalar	o‘z	
navbatida	foydani	ilmiy	abstraksiya	sifatida	qarab,	YAIM,	qiymat	va	qo‘shimcha	qiymatni	shakllantirish	va	foy-
dalanish	yuzasidan	vujudga	keladigan	ishlab	chiqarish	munosabatlarini	aks	ettirishini	e’tirof	etishadi	[24]. Foyda 
o‘z	tabiatiga	ko‘ra	qo‘shilgan	qiymat	shaklidir.	Shunday	ekan,	o‘rni	kelganda	foydani	soliqqa	tortish	yoki	soliq	
obyekti	sifatida	shakllantirish	va	tartibga	solish	zarurdir.	Buning	sababi	foydani	takror	ishlab	chiqarishning	turli	
fazalarida	iqtisodiy	munosabatlarning	tashkil	etilishi,	foydani	qiymatdan,	qiymatni	esa	narxdan	farq	qilish,	foy-
daning	markazlashtirilgan	va	markazlashtirilmagan	pul	mablag‘larini	tashkil	etishi,	barcha	korxonalarning	foyda	
bilan	ishlashini	ta’minlash,	soliq	tizimida	turli	ijtimoiy-iqtisodiy	manfaatlarni	tartibga	solib	turuvchi	vosita	sifatida	
foydalanishi	bo‘lib	hisoblanadi.

Umuman	olganda,	foyda	solig‘ining	ijtimoiy-iqtisodiy	mohiyati	quyidagi	u	bilan	bog‘liq	moliyaviy	resurslar	
harakatlar xususiyatlarini keltirib o‘tish joiz:

1.	 Barcha	soliqlarga	xos	xususiyat	sifatida	foyda	solig‘i	bo‘yicha	ham	to‘lovchi	o‘z	foydasidan	soliqni	davlat	
budjetiga	to‘lagan	holda	uning	o‘rniga	hech	qanday	moddiy	ko‘rinishda	naf	olmaydi.	Balki	qonun	yo‘li	
bilan	belgilab	qo‘yilgan	miqdorda	va	muddatda	hisoblangan	foyda	solig‘ini	o‘tkazadi.	Bu	xizmat	uchun	
to‘lov,	ruxsatnoma	(litsenziya)	va	boshqa	shunga	o‘xshash	to‘lovlardan	farq	qiladi.

2. Foyda solig‘ining optimal stavkasi belgilanishi va ma’lum bir jamg‘armaga kelib tushishi ta’minlanadi. 
Bu	davlat	budjetining	kerakli	miqdorda	to‘ldirilishi	va	soliq	to‘lovchilar	manfaatlariga	mos	holda	undiri-
lishi bilan izohlanadi.

Ta’kidlanishicha, to‘g‘ri soliq miqdorining yuqori bo‘lishi iqtisodiyotning bir tekisda barqaror rivojlanishidan 
darak beradi [25].	Bunday	holning	qayd	etilishi	to‘g‘ri	soliqlar	tarkibida	foyda	solig‘i	asosiy	o‘rinni	egallashidan	
yana bir bor dalolat beradi.

Foyda	solig‘i	mohiyatini	shu	 tartibda	yoritar	ekanmiz,	uni	 foyda	solig‘i	doirasidagi	munosabatlar	nuqtayi	
nazardan o‘rganish muhimdir. Foyda solig‘i o‘z mohiyatiga ko‘ra davlat budjeti va xo‘jalik subyektlari o‘rtasidagi 
munosabatlarni	ifodalaydi.	Foyda	solig‘ining	iqtisodiy	mohiyatini	ochib	berishda,	uni	qat’iy,	doimiy	takrorlanib	
turadigan	voqelik	deb	qarash	zarur.	Chunonchi,	foyda	solig‘i	–	bu	moliyaviy	kategoriyadir.	Foyda	solig‘i	doimiy,	
qaytarilib	turadigan	moliyaviy,	ya’ni	pul	munosabatlaridir.	Shuni	alohida	ta’kidlash	joizki,	foyda	solig‘i	hamma	
pul	munosabatlarini	emas,	balki	soliq	obyekti	bo‘lmish	foyda	(daromad)ni	taqsimlash,	qayta	taqsimlashdagi	pul	
munosabatlarini	ifodalaydi.	

Foyda solig‘ining mohiyatini ochishda, eng avvalo, uning majburiy to‘lov xususiyatiga ega ekanligini 
ko‘rsatib	o‘tish	va	shu	orqali	uning	mazmunini	tadqiq	qilish	zarur.	To‘g‘ri,	foyda	solig‘i	munosabatlarida	majburiylik	
mavjud, bu majburiylik demokratiyaning oliy timsoli bo‘lmish parlament qarori, ya’ni qonun bilan kiritiladi, dav-
latning	qattiq	talabi	e’tiborga	olinadi.	Demak,	foyda	solig‘idagi	majburiylik	huquqiy	demokratik	meyorlar	asosida	
O‘zbekiston Respublikasi Oliy Majlisi tomonidan kiritiladi.

Qolaversa,	 foyda	solig‘i	mazmuni	ostida	uzoq	muddatga	mo‘ljallangan	majburiy	pul	harakatiga	mansub	
munosabatlar yotadi.

Foydani	solig‘i	obyekti	sifatida	hayotga	tatbiq	etish,	uning	fundamental	asoslarini	aniqlab	olishsiz	tasavvur	
qilib	bo‘lmaydi.	Buning	uchun,	eng	avvalo,	foyda	va	unga	tegishli	bo‘lgan	meyorlar,	uning	iqtisodiy	chegarasiga	
aniqlik	kiritish	zarur	bo‘ladi.	Ana	shu	vaziyat	1992-2020	yillar	davomida	foydani	aniqlash	va	uni	soliq	obyektiga	
mos keluvchi iqtisodiy chegarasini aniqlash bilan bog‘liq murakkab usullarni qo‘llash mexanizmlarini ishlab 
chiqish	va	amalda	foydalanish	bilan	xarakterlanadi.

A.Y.	Ilinning	fikriga	qo‘shilgan	holda	aytish	mumkinki,	foyda	solig‘i	davlatning	moliyaviy	jarayonlar	rivojlan-
ishiga	faol	ta’sir	ko‘rsatish	imkoniyatiga	ega	soliqlardan	biri	hisoblanadi	[26].

Tadbirkorlik	subyektlari	foydani	qo‘lga	kiritgach	qanday	taqsimlaydi,	qanchasi	uning	daromadi	bo‘lib	qoladi,	
bu	tadbirkor	xohishi	yoki	uning	qarori	bilan	amalga	oshiriladi.	Shu	bois	foyda	nisbatan	ijtimoiy-iqtisodiy	muhitni	
yaratish, ayniqsa hozirgi sharoitda muhim bo‘lib hisoblanadi.

Shu	boisdan	korxona	olayotgan	foydasini	oshirishga	intiladi.	Foyda	moliyaviy	kategoriya	sifatida	investitsi-
yalangan kapitaldan olingan daromadda ham o‘z aksini topadi. 

Hozirgi	 sharoitda	 foydani	 taqsimlashda	 korxonada	 ishlab	 chiqilgan	 va	 tasdiqlangan	 moliya	 siyosatiga	
tayanish muhim ahamiyat kasb etadi (1-rasm). 

1-rasm: Foydani taqsimlash sxemasi*
*Muallif	ishlanmasi

Foyda	 barcha	 korxonalarning	 kengaytirilgan	 takror	 ishlab	 chiqarishi	muhim	moliyaviy	manbasi	 sifatida	
undan	samarali	 foydalanish	 tamoyillari	 asosida	 ish	 yuritilishi	 lozim	deb	hisoblaymiz.	Tijorat	 asosida	 faoliyat	
yurituvchi korxonalar bozor iqtisodiyoti sharoitida strategik va taktik maqsadlarga ega bo‘lgan holda, ularning 
aksariyati	foyda	olishga	intiladi	va	unga	erishishga	muvaffaq	bo‘lishadi.

Foydani oqilona taqsimlashda asosiy e’tibor iste’mol va innovatsion investitsiyaga yo‘naltirilgan ulushlarning 
mutanosibligini	optimallashtirishga	diqqatni	qaratish	muhimdir.	Bunda	foydani	taqsimlashning	asosiy	tamoyil-
lariga rioya qilinishi zarur (2-rasm).

Chunonchi	foydani	taqsimlash	korxona	rivojlanishining	umumiy	strategiyasi	doirasida	quyidagilarni	ta’min-
lashga qaratilishi lozim:

● investitsion resurslar hajmining oshishi;

● bozor qiymatining ko‘tarilishi;

● korxona ishchi-xodimlarining moddiy qiziqishlari;

● kadrlar tayyorlash;

● innovatsion va import o‘rnini bosuvchi mahsulotlar ishlab chiqarish;

● eksport salohiyatini oshirish.

2-rasm: Foydani taqsimlashning asosiy tamoyillari*
*Muallif	ishlanmasi

Har	bir	korxona	qabul	qilingan	qarorga	muvofiq	foydani	taqsimlash	yo‘nalishlarini	belgilaydi.	Foydani	taq-
simlashda quyidagi holatlar muhim rol o‘ynaydi:

● korxonaning tashkiliy-huquqiy shakli;
●	 amaldagi	qonunchilik:	 foyda	faqat	 rahbarning	qaroriga	binoan	emas,	balki	 ta’sischilar	umumiy	yig‘ili-

shining qaroriga binon taqsimlanishi lozimligi;
●	 tasdiqlangan	foydaning	manzilli	ishlatilishini	belgilovchi	biznes-reja.
Unga	ko‘ra	foydani	boshqarishda	korxonaga	taalluqli	axborotlarni	shakllantirish	lozim	bo‘ladi.	Bu	faoliyatni	

to‘g‘ri tashkil etish, muqobil moliyaviy qarorlarni qabul qilish, korxonaning rivojlanish strategiyasini ishlab chiq-
ishda alohida ahamiyat kasb etadi. 

Respublikada iqtisodiy islohotlarning yanada chuqurlashuvi, jahon bozorida globallashuvning kuchayishi 
moliyaviy	hisobot	va	uning	ma’lumotlariga	yangicha	talablarni	qo‘ymoqda.	Bu	esa	foydaning	shakllanishi	va	
taqsimlanishi xususidagi ma’lumot olish imkoniyatlarini oshirishni taqozo etmoqda.

Ma’lumotlar	bazasini	kengaytirish	va	ta’minlash	korxona	faoliyatining	strategiyasi	va	taktikasini	ishlab	chi-
qishda	muhim	rol	o‘ynaydi.	Xo‘jalik	faoliyati	natijasida	olingan	foyda	faoliyat	yo‘nalishlari	mohiyatini	ochib	ber-
ishi	kerak,	aks	holda	bunday	ma’lumot	boshqaruv	qarorlarini	qabul	qilishda	xato	fikr	uyg‘otishi	mumkin.

Shu	bois	ham	bizning	nazarimizda,	foydani	taqsimlash	xususidagi	ma’lumotlarni	shakllantirishda	uslubiy	
muammolar	ko‘zga	tashlanmoqda.	Ayniqsa,	foydani	taqsimlash	yo‘nalishlarini	to‘g‘ri	belgilash,	bu	xususidagi	
ma’lumotlarni o‘z vaqtida va aniq aks ettirish, ularni moliyaviy hisobotda oshkor etishdagi kamchiliklar ayni 
kunda hal qilinishi dolzarb muammolar qatoriga kiradi. 

Mazkur muammolarni hal qilishda, avvalo, moliyaviy natijalar konsepsiyasini ishlab chiqish, moliyaviy nati-
jalar	xususidagi	axborotdan	foydalanuvchilarning	qiziqish	doirasini	 to‘g‘ri	belgilashga	alohida	e’tibor	qaratish	
lozim.

Iqtisodiy modernizatsiyalash sharoitida moliyaviy natijalar konsepsiyasi o‘zida keng ma’noni qamrab oladi. 
Bu	esa,	o‘z	navbatida,	moliyaviy	natijalar	hisobida	hal	qilinishi	zarur	bo‘lgan	vazifalarni	qo‘yadi.	Shuni	ta’kidlash	
joizki, meyoriy hujjatlar moliyaviy natijalar konsepsiyasini amaliyotga tatbiq etishga zamin yaratishi mumkin.

Shunday	 qilib,	 foyda	 iqtisodiy	 kategoriya	 sifatida	 keng	 tushuncha	 bo‘lib,	 uning	 mazmunini	 tushunish,	
avvalo,	foydadan	manzilli	foydalanuvchining	maqsad	va	vazifalariga	bog‘liqdir.

X U L O S A  V A  T A K L I F L A R
Foydani soliqqa tortish mexanizmi qaysi bir tarmoq bo‘lmasin, soliq siyosati qoidalariga, soliq tamoyillariga 

amal qilgan holda ularning rivojlanishi uchun o‘z ta’sirini ko‘rsata olishi lozim. Agarda iqtisodiy o‘sishni ta’min-
lashda	 foydani	soliqqa	 tortish	mexanizmi	elementlari	ojizlik	qilsa,	unda	uni	 tartibga	keltirish	 (turli	matematik	

hisob-kitoblardan	foydalangan	holda),	soliq	elementlari	o‘rtasida	bog‘liqlikni	maqbullashtirish	yoki	ularni	soliq	
elementlari	tarkibidan	chiqarib	o‘rniga	yangi	elementni	kiritish	orqali	qo‘yilgan	maqsadga	erishishning	shaffofli-
gini ta’minlashga xizmat qilishi zarur.

Yuridik	shaxslar	foydasini	soliqqa	tortishda	korxonalar	faoliyatini	rag‘batlantiruvchi	siyosat	olib	borilayot-
ganligiga	 qaramay,	 qayta	 ishlab	 chiqaruvchi	 korxonalar	 faoliyati	 biz	 ko‘zlagan	 foyda	 keltiruvchi	 darajada	
ko‘tarilmagan.	Ularning	aksariyati,	bir	tomondan,	mavsumiy	xususiyati	bilan	ajralib	kelayotgan	bo‘lsa,	ikkinchi	
tomondan	bir	kun	hisobidan	to‘liq	quvvatda	ishlamasligi,	ular	faoliyatini	yuqori	rentabellik	darajaga	ko‘targani	
yo‘q.	Bu	shundan	dalolat	beradiki,	yirik	korxonalar	aktivligi	yuqori	bo‘lganligi	oqibatida	juda	yuqori	foyda	solig‘i	
stavkasining	salbiy	ta’siri	bir	qancha	davr	o‘tganidan	so‘ng	subyektlar	faoliyati	samaradorligiga	aks	ta’sir	etu-
vchi	vosita	sifatida	yuzaga	chiqa	boshlaydi.

Foydani soliqqa tortishda innovatsion yondoshuv, uni takomillashtirish strategiyasi moliyaviy mexanizmini 
tartibga	 solishni	 ta’minlashi	 zarur.	 Bu	 orqali	 korxonalar	 foydasini	 soliqqa	 tortish	 elementlarini,	 ya’ni	 soliq	
stavkasi, soliq bazasi, soliq imtiyozi, soliq to‘lash muddatlari kabilar o‘rtasida uzviy bog‘liqlikni optimal chega-
ralarda saqlanishiga imkoniyatlar yaratiladi.

